
I don’t want to earn my living, I want to live” Oscar Wilde
SEISONALE OORSIG: POMELO’S

CHINA EN SUID-AFRIKA VERHOOG VRUGTEHANDEL

Op Maandag 31 Oktober is 'n Memorandum van Verstandhouding tussen die “China Entry-Exit Inspection and Quarantine Association (CIQA)” en “Fruit South Africa” (FruitSA) onderteken, wat daarop ingestel is om  vrugtehandel tussen die twee lande uit te brei. Die memorandum dek 'n wye verskeidenheid van produkte, insluitende appels, pere, druiwe, sitrus en subtropiese vrugte, volgens Mashudu Silimela, landbou-adviseur  by die Suid-Afrikaanse ambassade in Beijing. "Beide partye het ooreengekom om inligting oor kwarantyn en inspeksie, regulatoriese sake, marktoegang, markverbetering en markontwikkeling, tegnologie en ander verwante kwessies uit te ruil," het Willem Bestbier, voorsitter van FruitSA gesê. Silimela het gesê dat die ondertekening van die memorandum 'n gunstige omgewing vir die ontwikkeling van die vrugtehandel tussen die twee lande gaan skep, en ‘n effektiewe samewerkingsmeganisme tussen FruitSA en CIQA gaan bewerkstellig. FruitSA en CIQA is beide nasionale nie-winsgewende organisasies wie se belanghebbendes produsente, produsente-verenigings en uitvoer-ondernemings is.

SUIDER-AFRIKA SE SITRUSPRODUSENTE BEFONDS HUL TOEKOMS DEUR MIDDEL VAN DIE CGA GROEP (CRI, RIVER BIOSCIENCE, XSIT, CGACC, CGA GROWER DEVELOPMENT COMPANY AND CITRUS ACADEMY)

UIT DIE PEN VAN DIE CEO


(41/16)


(Volg my op Twitter justchad_cga)


Justin Chadwick 4 November 2016








Aanvanklike skattings vir pomelo’s vir uitvoer was net meer as 10,9 miljoen kartonne- heelwat laer as 2014 (13,8 m) en 2015      (14,2 m) se vlakke. Dit was as gevolg van droë en warm toestande in alle pomelo streke, en hael in die Hoedspruit-streek. Die skatting (opgestel in die middel van Maart) het  ook 'n oorheersing van kleiner vrugte voorsien. Die reën teen die einde van Maart het egter tot groter groottes gelei (vererger deur die vrugval weens die erge hitte). Die groter groottes en uitstekende marktoestande het beteken dat die werklike syfer van wat verpak is nader aan die 12.2 miljoen kartonmerk was. Die warm toestande wat tot in die winter voort geduur het, het die begin van die seisoen vertraag - in die vorige jare het die oes sy hoogtepunt in weke 18-20 bereik; in 2016 was die hoogtepunt in weke 21-23.








Pomelo kartonne wat na die EU uitgevoer is, het na 5,2 miljoen (kartonne) opgetel; as 'n persentasie het Europa van 39% (2015) tot 45% toegeneem (gegewe die laer algehele volume uitgevoer). Suidoos-Asië (oorwegend China en Suid-Korea) het ook staties op sowat 2 miljoen kartonne gebly, net soos Noord-Amerika op 0,5 miljoen. Asië (oorwegend Japan) was die grootste verloorder, val 1 miljoen kartonne vanaf 2015 tot 2,2 miljoen kartonne. Russiese uitvoere het van 1,1 m kartonne (2015) na 0.9 miljoen verminder. VK verminder van 0,6-0,5 miljoen kartonne terwyl die Midde-Ooste van 0,5-0,4 miljoen kartonne gedaal het. Markte het ‘n tekort aangedui -  wat tot uitstekende verdienstes deur produsente gelei het.











